MANUEL QUIROGA, O VIOLINISTA ESQUECIDO
Por Elena Lopez- Felpeto Paz

¢Podran de tu violin las voces de oro,
encantar a los tigres de la usura,

y al can rabioso que soporta el foro?
¢Has oido la voz que te lo augura?

VALLE-INCLAN

No ano 1961 falecia o violinista pontevedrés Manuel Quiroga e, a pesares de tan
curto espacio de tempo transcurrido dende o0 seu pasamento, 0 seu nome, con evidente
inxustiza, foi esquecido durante anos case por completo. O obxectivo deste artigo € o de
contribuir & “resurreccion” da sua figura e dar a
cofiecer o seu talle universal como violinista e
compositor, pagando deste xeito una débeda que
0s galegos temos c6 gran artista de Pontevedra.

Casi todos os profesionais e estudantes

de violin do mundo cofiecen a figura e obra de

Pablo Sarasate, pero moi poucos saben de
Manuel Quiroga. Os dous musicos tefien moitas
cousas en comun: gafiaron o primeiro premio do
Conservatorio de Paris, tocaron nas grandes
salas de concertos do mundo enteiro,
compuxeron obras breves virtuosisticas e ata por

unha casualidade do destino, Sarasate viviu na

mesma casa onde naceu Quiroga. Ambolos dous

Manuel Quiroga retratado por Kaulak 6s doce anos

foron tamén galantes personaxes novelescos,
rodeados dunha certa aura de misterio. Sen embargo, poucos saben da existencia da
obra de Manuel Quiroga nin que foi un dos mellores solistas de violin do primeiro
cuarto do século XX.

Manuel Quiroga naceu en Pontevedra en abril de 1892 no seo dunha familia de

comerciantes, nunha cidade na que 0s acontecementos musicais mais relevantes



limitdbanse a algun concerto ocasional na Sociedade Filarmonica e na que as
posibilidades de formacién musical para un rapaz de talento escaseaban.

O seus primeiros profesores foron Isidro Puga e Juan Sayago, pasando mais
tarde a mans de Benito Medal, un profesor mais cualificado. En 1903 tocard o seu
primeiro concerto no Café Moderno de Pontevedra, provocando o entusiasmo do
publico e da prensa local. A sta familia asume que un talento tan excepcional precisa
dunha mellor formacion, polo que deciden mandalo a estudar a Madrid, conseguindo a
través das suas relacions que fose becado pola Deputacion de Pontevedra. E asi como
Manolito, como era cofiecido familiarmente, comeza a recibir clases de Jose del Hierro,
maximo exponente da escola franco-belga de violin en Espafia e un dos profesores mais
prestixiosos da época. En Madrid é protagonista dun dos moitos episodios novelescos
que experimenta ao longo da sUa vida, ao presenciar dende as fiestras da sta pensién o
atentado contra a comitiva nupcial do rei Alfonso XIII.

A sua presentacion en Madrid tivo lugar no Teatro da Princesa en 1906, facendo
uso do primeiro instrumento da que seria a sua espléndida coleccion de violins: un
Amati de 1682, regalado pola familia Mugartegui e que pertencera a raifia Isabel I1. Para
a ocasion intepretou o Concerto para violin de Mendelssohn, o0 mesmo que lle daria no

futuro o premio do Conservatorio de Paris. Por

estas mesmas datas da a cofiecer ao publico o seu

casualidade, atopa en Paris ao seu amigo




Cassaux, que 0 convence para que se presente as probas de acceso do conservatorio.
Non debemos esquecer que o Paris da época era o centro cultural do mundo, onde
comezaban a xermolar as vangardas artisticas e ali vivian todolos artistas espafiois da
época como Picasso, Falla, Turina ou Casals. Contaba con varias orquestras de prestixio
que estreaban obras como O paxaro de lume de Stravinsky e esa vida cultural e musical
brindaballe a Manuel novos horizontes e posibilidades de formacion.

Admitido dun xeito entusiasta no conservatorio entre mais de trescentos
aspirantes, Quiroga terd a oportunidade de estudar durante dous anos con Edouard
Nadaud e de recibir algunas clases de Jacques Thibaud. Tameén sera testemufia da
transformacion levada a cabo na istitucion polo seu director, Gabriel Fauré, ata
convertilo nun dos conservatorios mais prestixiosos do mundo.

A boa formacion académica deu os seus froitos e en 1911 obtivo o primeiro
premio da catedra de violin, convertindose deste xeito no segundo violinista espafiol en
conseguilo, despois de Pablo Sarasate. O
xurado, presidido por Gabriel Fauré,
contaba tamén coa presenza de Thibaud,
Fritz Kreisler, Jules Boucherit, Lucien

Capet e Martin Marsick. Ese mesmo ano,

Quiroga recibiu tamén outros tres
prestixiosos premios: Jules  Garcin,
Monnot e sobre todo o famoso premio
Sarasate.

A prensa parisina e galega

volcouse con él e calquera calificativo

parecia insuficiente para eloxialo. Deste
xeito, e co seu flamante premio debaixo
do brazo, voltard Manuel a Pontevedra,

aclamado polas multitudes. Péchanse

tendas e comercios, tiranse bombas de

Manuel Quiroga no cumio da sUa carreira

palengue, recibeno cunha banda na estacion
e é trasladado a ombros ata a sUa casa polos enfervorecidos vecifios de Pontevedra.
Acababa de nacer o novo heroe, o triunfador, a nova honra para Galicia, 0 home ao que

poucos anos mais tarde, caido en desgracia, todos esquecerian.



Pero Quiroga pareceu entender a fraxilidade destas loubanzas e comezou a sua
carreira musical pasenifiamente, tocando a miudo en salas inadecuadas para 0 seu xa
relevante curriculum, como as das modestas Sociedades Filarmdnicas das pequenas
cidades espariolas. A sua carreira profesional estivo vinculada 6 circulo de amizades que
fixera durante os anos de estudios no conservatorio: 0s pianistas José lturbi e José
Cubiles, Enrique Granados, o violonchelista Juan Antonio Ruiz-Casaux ou Federico
Mompou, que nas suas estadias de veran como profesor nos cursos de Musica en
Compostela atopaba algun tempo para visitarlo no seu retiro pontevedrés. E non
debemos esquecer & pianista parisina Martha Lehman, tamen gafiadora do primeiro
premio do conservatorio quen, coa axuda da sua familia, introducira a Quiroga nos
circulos sociais parisinos, e acabara convertindose na sia muller en 1915.

En 1912, José Iturbi e Quiroga realizan unha Xxira por varias Sociedades
Filarménicas espafiolas (Bilbao, Burgos, Oviedo, Gijon, Valencia...) que lles serviria de

preparacion para a xira de

concertos que levarian a cabo en —~
diferentes cidades europeas (Paris,
Bordeos, Amiens e Xenebra).
Nese mesmo ano, Quiroga realiza
as slUas primeiras gravacions
fonogréaficas para The
Gramophone e Typewriter
Company.

Froito do recofiecemento

inmediato  recibido, en 1913
Quiroga asina un contrato co
promotor Shirmann, que
representaba a artistas coma
Kubelik e Isadora Duncan, e que
Ile proporcionou a posibilidade de

realizar a sUa presentacién en

América, debutando no
Hipédromo de Nova York (cun Washington, 1915
aforo de cinco mil localidades) . A extensa xira americana levouno dende Nova York a

San Francisco, recibindo as loubanzas continuas da prensa e admiradores e



convertindose nunha auténtica celebridade. Os empresarios non dubidaron en fabricar
todo tipo de obxectos comerciais co nome e a efixie de Quirioga: chisqueiros, garavatas,
etc. A relacién comercial con Schirmann rematard nos xulgados, ao ser Quiriga
estafado nas cantidades percibidas nos concertos.

Entre o publico que presenciou alglns dos concertos das suas Xiras americanas
atopabanse alguns dos violinistas mais afamados da época como George Enescu,
Milstein, Heiftez ou Misha Elman, que estivo sin tocar un tempo, deprimido pola forte
impresion recibida tras escoitalo. Pero a pesares dos éxitos, Quiroga rexeita en 1917
unha nova xira, temendo as perigosas travesias trasatlanticas durante a guerra, e despois
de perder ao seu amigo Granados ao ser 0 seu barco torpedeado nunha delas. E asi como
establece a sla residencia en Paris e continta a realizar Xiras por Europa e Espafa,
voltando a Galicia con frecuencia. Nos seus concertos galegos o publico acudia dende
todolos rincdns da xeografia para escoitalo e os intelectuais e dirixentes da época
comezaron a entronizalo coma o “resurrexit da nosa nacionalidade” ou o “salvador da
raza galega”. Intelectuais coma Vilar Ponte, Valle-Inclan e Filgueira Valverde adicanlle

poemas e textos e Castelao fai caricaturas del tocando O trino do diafio.

Caricaturas de Castelao con Manuel Quiroga interpretando O trino do diafio, de Tartini

En 1926 visita Sudamérica e a Galicia da emigracion recibeo como se fose o
protagonista do novo rexurdimento galego. Todos intentan subirse ao carro do vencedor

e pidenlle que “entoe alalés e airifios da terra” e él promete compofielas. En 1921



aparecen publicadas as stas primeiras composicions, pequenos arranxos no estilo do seu
admirado Kreisler, e en 1924 as primeiras obras orixinais como a Habanera ou Scherzo
Jota n° 1, algunhas delas gravadas en 1928 en Camden. Pouco despois publicara tamén
obras de tematica galega como Emigrantes celtas, Alborada ou Terra ja nosa!, das que
desgraciadamente non se conservan gravacions. Nas gravacions que se conservan,
apréciase unha claridade de son constante a pesares dos anos transcorridos, un delicado
e refinado gusto e un dominio da técnica e da afinacion pouco comun.

As sUas obras son de caracter latinoamericano, como a Segunda Guajira; lirico,
como Canto amoroso ou virtuosistico, como Danza espafiola, de esencia sarasatiana, ao
xeito dos violinistas-compositores da época, sen descoidar a harmonizacion dos
acompafiamentos de piano. E asi mesmo autor dun concerto para violin e orquestra de
corda —o0 Concerto no estilo antigo— e cadencias para os Concertos para violin de
Beethoven, Brahms ou Mozart.

Durante os Ultimos anos da sua carreira, nos anos trinta, Quiroga continuou a dar
concertos por Sudamerica, Estados Unidos e Europa, interpretando as grandes obras do
repertorio habituais para un violinista do seu tempo como o Concerto para violin de
Mendelsshon ou a Sinfonia espafiola de Lalo. Esta ultima obra foi interpretada en 1937
coa Orquestra Filarmonica de Nova York baixo a direccion de George Enescu. Tamén
tocaba sonatas do repertorio clasico e pezas
breves de xénero, moitas delas de composicién
propia.

Moitos autores adicabanlle as sUas
obras, coma a Sonata n° 6 para violin solo de
Eugéne Ysaye, unha das pezas mais
importantes do repertorio violinistico de todolos
tempos.

Chovianlle os éxitos, os galarddns,
tocaba para as familias reais europeas, para
aristocratas... parecia estar tocando o ceo co

arco do seu violin. Pero o destino deparaballe

un desgraciado final. O dia 8 de xullo de 1937,

Autorretrato, Paris, 1930 (Arg. Mus. de Pontevedra)

cando acababa de despedir ao seu amigo lturbi
na ra Times Square de Nova York, foi atropelado por un camién, tal como lle sucedera

a Fritz Kreisler en 1941 e coas mesmas consecuencias. Tras o accidente foise



recuperando pouco a pouco e incluso tentou retomar a sta carreira, pero iba perdendo a
mobilidade do seu brazo dereito. Visitou aos mellores especialistas, gastou os aforros de
toda unha vida para poder tocar de novo o violin, mais todo foi en van. Tifia corenta e
cinco anos, unha morea de mencions de honra, moitas historias novelescas que contar, a
stia afeccion pola pintura, a composicion, pero a voz do seu violin estdbase apagando.

Quiroga pasaria 0 resto da sUa vida loitando por recuperarse, adicando o seu
tempo & pintura, para a que tifia un notable talento. En 1940 fixo unha serie
extraordinaria de debuxos dos seus amigos musicos: Casals, Rubinstein, Kreisler,
Ysaye, Segovia, etc., caricaturas realizadas con gran mestria. Chegou a cofiecer a
Sorolla e Zuloaga, dous dos mais importantes pintores espafiois do seu tempo,
participando en algunhas exposicions como pintor amateur. Nos Ultimos anos da sta
vida viveu esmorecendo entre Santiago e Pontevedra. Segundo as Ultimas investigacions
feitas polo neurélogo Manuel Arias, sufria unha  Dexeneracion Cortico-Basal
Postraumaética que lle provocaba temblores constantes e un trastorno psiquiatrico
causado polas medicacions que tomou durante anos . Sufrindo estreiteces econémicas e
esquecido por case todos, segui vivindo das suas lembranzas, cada vez mais esquivas,
recibindo as visitas ocasionais dos poucos amigos que lle quedaban.

A sua voz apagouse definitivamente o 19 de abril 1961, e sesenta anos mais
tarde e a pesares da recuperacion da sua figura levada a cabo nos Gltimos anos, a sua
obra segue sen reeditarse e o seu legado material e artistico continia sen dispofier dunha
sala permanentemente aberta ao publico no Museo de Pontevedra, o lugar onde esta
depositada a sta obra e obxectos persoais.

No cumio da sua carreira preguntabanlle a Quiroga cal era a sla méaxima
aspiracion como galego e él respondia que tan sé lle gustaria ser como un merlo, un
merlo que fose percorrendo 0 mundo recordando a nosa paisaxe.

Deixemos, pois, que cante o merlo, e non esquezamos nunca o son incomparable

do seu violin.

